
PUTRAJAYA, 11 Jun (Bernama) -- Timbalan Perdana Menteri Tan Sri Muhyiddin Yassin 

Selasa menerima kunjungan hormat Presiden Universiti Tsinghua, Haidian, Beijing, China, 

Prof Dr Chen Jining di pejabatnya di sini. 

 

Prof Dr Chen bersama delegasi 10 orang tiba di bangunan Perdana Putra pada pukul 2.30 

petang, dan pertemuan dengan Muhyiddin yang juga Menteri Pelajaran itu berlangsung 

hampir sejam. 

 

Ia merupakan kunjungan pertama mereka ke Malaysia, dan menurut jurucakap delegasi, 

Universiti Tsinghua berminat untuk menjalin kerjasama dengan Malaysia dalam bidang 

pendidikan. 

 

Menurutnya Universiti Tsinghua yang merupakan antara universiti terbaik di China dan 

mendapat penarafan antara enam universiti terbaik di Asia, menawarkan pengajian 

kejuteraan dan teknikal. 

